ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈԿՏԵՄԲԵՐԻ 10-Ի N 1115-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1. Կարգավորման ենթակա ոլորտի կամ խնդրի սահմանումը, նախագծի ընդունման անհրաժեշտությունը
 	«Պաշտոնական վիճակագրության մասին» օրենքի (այսուհետ՝ Օրենք) 21-րդ հոդվածում սահմանված են համատարած հաշվառումներին վերաբերող դրույթներ, համաձայն որոնց՝ համատարած հաշվառումը միջոցառում է, որն ապահովում է բնակչության քանակի և կառուցվածքի, սոցիալ-ժողովրդագրական որոշ բնութագրիչների, բնակարանային պայմանների, տնտեսական միավորների, շենքերի կամ տնտեսությունների համատարած հաշվառման եղանակով տվյալների ստացումը: Հայաստանի Հանրապետությունում իրականացվող համատարած հաշվառումներն են մարդահամարը, գյուղատնտեսական և տնտեսական համատարած հաշվառումները: Մարդահամարները և գյուղատնտեսական համատարած հաշվառումներն անցկացվում են առնվազն 10 տարին մեկ: 
Օրենքի 21-րդ հոդվածի 3-րդ մասում սահմանված է, որ համատարած հաշվառում անցկացնելու մասին որոշումը, որով սահմանվում են համատարած հաշվառման անցկացման ժամկետները, ընդունում է Հայաստանի Հանրապետության կառավարությունը ոչ ուշ, քան համատարած հաշվառումը սկսելուց երկու տարի առաջ: Օրենքի 8-րդ հոդվածի համաձայն՝ համատարած հաշվառումների անցկացման ժամկետները, ծրագրերը (հարցաշարերը), փորձնական հաշվառումների անցկացման տարածքները, հանրապետական և մարզային հանձնաժողովների կազմը հաստատվում են Հայաստանի Հանրապետության կառավարության նորմատիվ որոշմամբ, իսկ փաստաթղթերը՝ (հարցաթերթ, կազմակերպահրահանգչական, մեթոդաբանական և այլ փաստաթղթեր) հաստատում է Պետական խորհուրդը:
Օրենքի 21-րդ հոդվածի հիշյալ դրույթներով պայմանավորված 2018 թվականի հոկտեմբերի 10-ին ընդունվել է «Հայաստանի Հանրապետությունում 2022 թվականին հերթական մարդահամար անցկացնելու ժամկետներ, 2019 թվականին փորձնական մարդահամար անցկացնելու տարածքներ և ժամկետներ հաստատելու, 2022 թվականի մարդահամարի աշխատանքներին աջակցելու նպատակով համապետական, Երևան քաղաքի և մարզային հանձնաժողովներ ստեղծելու և դրանց կազմը հաստատելու մասին» N 1115-Ն Կառավարության որոշումը: Հաշվի առնելով հանրապետության տարածքում գործող կորոնավիրուսի (COVID-19) համաճարակային իրավիճակով պայմանավորված երկրում կարանտինի իրավական ռեժիմը, ինչը սահմանափակում է մարդահամարի դաշտային աշխատանքների նախապատարաստման և կազմակերպման իրագործումը,  մասնավորապես առ այն, որ հաշվառումը բնակչության պետական ռեգիստրի  տվյալների ամբողջական կիրառումից զատ, իրականացվելու է նաև բնակչության 25 տոկոսի անմիջական հարցման եղանակով, Հայաստանի Հանրապետությունում հերթական մարդահամարն անցկացնելու ժամկետը 2020 թվականից հիշյալ Կառավարության որոշման փոփոխություններով տեղափոխվել էր 2022 թվական: 
«Հայաստանի Հանրապետության կառավարության 2018 թվականի հոկտեմբերի 10-ի N 1115-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) ընդունման անհրաժեշտությունը պայմանավորված է հետևյալով.
Գործող ՀՀ կառավարության 2018 թվականի հոկտեմբերի 10-ի N 1115-Ն որոշման 8-րդ կետով հանձնարարվել էր ՀՀ արտաքին գործերի նախարարին, ՀՀ պաշտպանության նախարարին, ՀՀ արդարադատության նախարարին, ՀՀ ոստիկանության պետին և ՀՀ ազգային անվտանգության ծառայության տնօրենին` ՀՀ վիճակագրական կոմիտեի նախագահի հետ համատեղ, մինչև 2022 թվականի հունիսի 1-ը, ապահովել Հայաստանի Հանրապետությունում 2022 թվականին մարդահամարի անցկացման ժամանակ բնակչության առանձին խմբերի (հյուպատոսական և դիվանագիտական հիմնարկների անձնակազմերի, զինծառայողների, ձերբակալված և կալանավորված անձանց, ինչպես նաև քրեակատարողական հիմնարկներում պատիժը կրող անձանց) հաշվառման կարգերի մշակումն ու հաստատումը: Սակայն, հաշվի առնելով այն հանգամանքը, որ ՀՀ 2022թ. մարդահամարի անցկացման հիմքը ՀՀ Բնակչության պետական ռեգիստրն է, որը՝ օրենքով սահմանված կարգով ՀՀ-ում բնակվող անձանց անհատական հաշվառման տվյալների տեղեկատվական համակարգն է, և դրանում ներառված են նաև վերոհիշյալ կարգավիճակ ունեցող անձանց վերաբերյալ անհրաժեշտ տվյալները, բնակչության առանձին խմբերի՝ հյուպատոսական և դիվանագիտական հիմնարկների անձնակազմերի, զինծառայողների, ձերբակալված և կալանավորված անձանց, քրեակատարողական հիմնարկներում պատիժը կրող անձանց հաշվառման հատուկ կարգերի մշակման անհրաժեշտությունը վերանում է:
Վերոգրյալով պայմանավորված և նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին և 2-րդ մասերի, 36-րդ հոդվածի 1-ին մասի և 37-րդ հոդվածի դրույթները՝ անհրաժեշտություն է առաջացել ուժը կորցրած ճանաչել Կառավարության 2018 թվականի հոկտեմբերի 10-ի N 1115-Ն որոշման 8-րդ կետը:
Կառավարության 2018 թվականի հոկտեմբերի 10-ի N 1115-Ն որոշման նախաբանում հղում է կատարված «Պաշտոնական վիճակագրության մասին» օրենքի 21-րդ հոդվածի 2-րդ, 6-րդ և 8-րդ մասերին: Օրենքի 21-րդ հոդվածի 8-րդ մասն արդեն իսկ պարունակում է Կառավարության համար լիազորող նորմ նորմատիվ որոշմամբ հաստատելու համատարած հաշվառումների անցկացման ժամկետները, ծրագրերը (հարցաշարերը), փորձնական հաշվառումների անցկացման տարածքները, հանրապետական և մարզային հանձնաժողովների կազմը: Սակայն Օրենքի 21-րդ հոդվածի 3-րդ մասում նույնպես նախատեսված են ՀՀ կառավարությանը գործող այս որոշումը ընդունելու լիազրություն սահմանող դրույթներ: Հետևաբար, նախագծի նախաբանում կատարվող լրացումը պայմանավորված է Կառավարության 2018 թվականի հոկտեմբերի 10-ի N 1115-Ն որոշման նախաբանում կատարված հղումներն ավելի լիարժեք դարձնելու հանգամանքով:
Նկատի ունենալով, որ Օրենքի 21-րդ հոդվածի 6-րդ և 8-րդ մասերում սահմանված է «հանրապետական հանձնաժողով» եզրույթը, անհրաժեշտ է որոշման ամբողջ տեքստում գործածված «համապետական հանձնաժողով» բառակապակցության մեջ «համապետական» բառը փոխարինել «հանրապետական» բառով:
	2. Կարգավորման նպատակը և ակնակալվող արդյունքը
	Նախագծի ընդունման դեպքում կապահովվի «Պաշտոնական վիճակագրության մասին» օրենքի պահանջներին համապատասխան հերթական մարդահամար նախապատրաստման և անցկացման գործառույթները, ինչպես նաև մարդահամարի ծրագրին համապատասխան վիճակագրական տվյալների հավաքումը, մշակումն ու ամփոփումն ըստ սահմանված ժամկետների: Արդյունքում կապահովվի Հայաստանի Հանրապետությունում հերթական մարդահամարի անցկացումը օրենսդրությամբ սահմանված կարգով և Միջազգային հանձնարարականներով սահմանված ընթացակարգերին համապատասխան: 
	3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	«Պաշտոնական վիճակագրության մասին» օրենքի 14-րդ հոդվածի 1-ին և 5-րդ մասերի համաձայն՝ Հայաստանի Հանրապետության տարածքում պաշտոնական վիճակագրության իրագործման հիմքը վիճակագրական ծրագրերն են՝ հնգամյա և տարեկան վիճակագրական ծրագրերը, որոնք մշակվում են որպես արդյունավետ ռազմավարական և օպերատիվ կառավարման ու համակարգման առանցքային գործիքներ՝ ողջ ազգային վիճակագրական համակարգի համար: Օրենքի 15-րդ հոդվածում սահմանաված է, որ հնգամյա վիճակագրական ծրագիրը մշակվում է ազգային վիճակագրական համակարգի համար և սահմանում է Հայաստանի Հանրապետության պաշտոնական վիճակագրության ռազմավարական զարգացման ուղղությունները օգտագործողների ընթացիկ և զարգացող կարիքները բավարարելու նպատակով: ՀՀ վիճակագրության պետական խորհրդի 2018 թվականի հոկտեմբերի 31-ի թիվ 61-Ն որոշմամբ հաստատվել է Հայաստանի Հանրապետության 2019-2023 թվականների վիճակագրական ծրագիրը (Հնգամյա ծրագիրը), որի 18-րդ կետի 6-րդ ենթակետում որպես նախատեսվող միջոցառում սահմանված է «Պաշտոնական վիճակագրության մասին» օրենքով նախատեսված հերթական մարդահամարի (2020 թվական) երկրի նպատակներին, ժամանակի պահանջներին, ինչպես նաև ՄԱԿ-ի Եվրոպայի տնտեսական հանձնաժողովի հանձնարարականներին համահունչ ծրագրավորելու և դրա կազմակերպական գործառույթների նախապատրաստմանն ուղղված աշխատանքների իրականացումը, այդ թվում՝ Հայաստանի Հանրապետության բնակչության պետական ռեգիստրի (վարչական ռեգիստրի) տվյալների հիման վրա մարդահամար անցկացնելու հնարավորությունների ուսումնասիրումը:  
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

